Fakulteteti i Shkencave Mjekésore Teknike né Universitetin e Elbasanit, zhvilloi me sukses
Kongresin e Treté Ndérkombétar “Trendet e fundit né kérkimin biomjekésor, gjendja aktuale
e kérkimit biomjekésor né zonén e Adriatikut”

Fakulteti i Shkencave Mjekésore Teknike, Universiteti i Elbasanit "Aleksandér Xhuvani", zhvilloi me
sukses Kongresin e Treté Ndérkombétar “Trendet e fundit né kérkimin biomjekésor, gjendja aktuale e
kérkimit biomjekésor né zonén e Adriatikut".

Me njé pjesémarrje té gjeré té profesoréve nga universitetet partnere té Barit, Aquil-és etj, mjekéve,
ekspertéve, profesionistéve té fushés dhe studentéve, ky kongres vulosi pér té tretin vit radhazi suksesin
e padiskutuar té tij, duke u kthyer né njé platformé pér té bashkéndaré ide, eksperiencé dhe zbulimet
meé té reja.

Né fjalén e tij pérshéndetése, Rektori i Universitetit, Prof. dr. Skender Topi, shprehu falenderimin e tij
ndaj té gjithé pjesémarrésve dhe organizatoréve té kétij kongresi, vlerésimin pér arritjet e deritanishme
né fushén e biomjekésisé, si dhe cilésiné e punimeve té doktorantéve té rinj. Gjithashtu Prof. Topi,
prezantoi pér té pranishmit Buletinin e Paré té Ciklit té Doktoraturés né Shkencat Mjekésore Teknike, i
pari né llojin e tij, punimet e té cilit do t'i shérbejné jo vetém shkencés dhe biomjekésisé, por edhe
brezave né vijim.

